
				இப்பக்கம் மெய்ப்பு பார்க்கப்படவில்லை
138 நினைவு அலைகள்

‘அவர்களிடையே எதிரும் புதிருமான கருத்துகள் உள்ளது தெரியும் முதிர்ந்தவர்கள் வாதாடி, மக்களுக்கு நல்ல வழி காட்டட்டும்.

‘நீங்கள் அனைவரும் ஒவ்வோர் ஆண்டும் தேர்ச்சி பெறும் அளவு அக்கறையோடும் படிப்பது உங்களுடைய முதற் கடமை; அதுவே நாட்டுத் தொண்டு; சமுதாயத் தொண்டு.

‘மாற்றம் உலகத்தின் இயற்கை; உணவு தானியங்கள் கூட புதிதாகப் பயிராக்கப்படுகின்றன.

‘'நான் சிறுவனாக இருந்தபோது எங்களுரில் வரகு பயிரானது. இப்போது வரகு பயிரிடுவது இல்லை; எல்லோருமே நெற்ப இடுகிறார்கள்.

‘நெல்லிலும் புதுவகை கண்டுபிடித்துப் பரப்புகிறார்கள். ‘சேலம் மாவட்டத்துப் பெரியவர்கள், எதிர்காலச் சமுதாயம் . தன்மை யில் அமையவேண்டும் என்பதைக் காட்டி உள்ளார்கள் அவர்கள் சொல்லால் முழங்குவதற்குப் பதில், செயலால் வ| காட்டியுள்ளார்கள்.

‘டாக்டர் சுப்பராயன், பிராமண அம்மையாரைத் திருமணம் செப்து கொண்டதையே குறிக்கிறேன்.

‘மூதறிஞர் இராஜாஜி, மகாத்மாகாந்தி அவர்களின் சம்பந்தி ஆனதை உங்கள் முன் வைக்கிறேன்.

‘வேறு போராட்டங்களில் ஈடுபட்டுள்ள அவர்கள், தனி வாழ்க்கை முறை பற்றி, பன்னிப் பன்னிப் பேசவேண்டுமா? நடந்து காட்டியது போதாதா?

‘ஏன் இவற்றை இங்கே சொல்லுகிறேன்? நாம் விரும்பு . . அரசியல் விடுதலை விரைவில் வர, நமக்குள் ஒற்றுமை விரைவாகப் பரவ வேண்டும். அதற்கு இத்தகைய சாதிக்கலப்புத் திருமணங்கள் உதவு கின்றன.

‘விடுதலை பெற்ற பிற்கு, அதைக் காக்க, அதிகப்படியான விழிப்பும் பற்றும் ஒற்றுமையும் தேவைப்படும்.

‘ஆண்டுக்கு ஆண்டு ஊருக்கு ஒருவர், கலப்புத் திருமணம் செய்துகொண்டே வந்தால், சாதி உணர்வு சுக்குநூறான வாளாகி விடும். மக்கள் இடையே ஒற்றுமை இயல்பாக வளரும்.

‘இது நீண்டகாலத் திட்டம்; குறுகிய காலத்திட்டம் என்ன?

‘அச்சத்தால், பீதியால் வழக்கத்திற்கு அதிகமாக, உன. பொருள்களைப் பதுக்கி வைக்காதீர்கள்.

